
J1.- ORDEZKARIAK HAUTATZEA


ZERTARAKO ERABIL DAITEKE?

 1) Kargu bakoitzaren betebeharrak kontutan harturik ikasle talde bakoitzak bere ordezkariak aukeratzeko, pertsona egokienak aukeratzearen inportantziaz  jabetu ondoren.

Bozketa aurretik, ikaslek ondorengo puntu hauetaz jabetuko dira:


- Ordezkarien betebeharrak


- Betebehar hauek jasoko dituzten pertsonen ezaugarriak


- Bozketa-mahiaren osaera




PROZEDURA.

 Lehenik eta behin, tutoreak tutoretza-ordua ordezkarien hauteskundeetan beteko dela adieraziko die. Kurtsoan zehar nahasmenik izan ez dadin, ordezkarien betebeharrak eta kargu hauek jasoko dituzten pertsonen ezaugarriak erabaki beharko dituztela adieraziko die. 

Horretarako, lekuz aldatu gabe, 4 laguneko taldeak osatuko dituzte, 5 minututan ordezkarien 2 betebehar (gutxienez) eta beste 2 ezaugarri (gutxienez) erabakitzeko. 

Gero beste bost minutu erabiliko dituzte betebehar nagusiak zeintzuk diren erabakitzeko. Tutoreak egoki baderitzo, ikasleek betebehar eta ezaugarriak ordenatu ahal izanen dituzte. 

Ondoren, talde bakoitzean sortutakoa arbelean bilduko da.

Taldean sortutako betebehar eta ezaugarri hauek gure Instituturako emandakoekin (baita dekretuan ematen direnekin ere) alderatuko dira, azkenean betebehar zehatz batzuekin denok bat etorri beharko dira.

Beste hainbeste lortu beharko da ezaugarriekin.

Ondoren bozketara pasako gara. Lehenengo bozketan erabateko gehiengoa lortzen ez bada (botoen erdia gehi bat), beste bozketa bat eginen da; bigarren honetan, gehiengo soilak erabakiko du.

Bukatzeko,  prozesuaren akta beteko da. Akta hau ikasketa-buru edo koordinatzaileari emanen diogu.

Oharra: lehendabiziko kurtsoko taldeetan batez ere, komeni da aurretik Eskola Batzordearen osaketa eta betebeharrak azaltzea.

POSIBILITATEAK: Tutoreok erabakitzen dituztenak.



OHARRAK.

IRAUPENA: bi saio. 

MATERIALA:

- Ordezkari eta azpiordezkariaren betebeharrak eta ezaugarriak, bozketa prozesua.

- Hauteskundeetarako akta.

- Eskola Batzordeari buruzko dokumentua (ikastetxe bakoitzak bere eredua izan badezake ere, hemen legea doakigu, erreferentzi gisa).


1. dokumentua.- 

ORDEZKARIAREN BETEBEHARRAK
A) Ordezkarien batzarraren bilkuretara joan eta deliberoetan esku hartzea.

B) Ordezkatzen duten taldearen iradokizun eta erreklamazioak agintari akademikoei azaltzea. 

C) Bere taldeko ikasleen arteko harreman onak bultzatzea eta taldearen funtzionamenduaren inguruko gaietan tutoreari eta irakasle-taldeari laguntzea.

D) Institutuko irakasle eta buruekin lankidetzan aritzea, zentroaren funtzionamendua egokia izan dadin.

E) Ardura hartzea, institutuko materialak eta instalazioak egoki erabil daitezen.

F) Barne-araudiak esleitzen dizkion gainerako eginkizunak.

TUTOREA: ZURE TALDEAN ZERBAIT GEHIAGO BALDIN BADAGO, ERRAN EZAZU. 

ORDEZKARIORDEAREN BETEBEHARRAK
1) Ordezkaria falta denean bera ordezkatu,  betebehar guztiak bere gain hartuz.

2. dokumentua.- 

ORDEZKARIAREN EZAUGARRIAK
1) Ordezkari izan nahi izatea.

2) Gelako nahiak bildu eta diren bezala azaltzeko abilezia edo trebetasuna; gela osoak adierazitako nahiak, aldatu gabe, defendatzea.

3) Bere gela ordezkatzea, bere kabuz erabaki gabe.

4) Gauzak ongi egin nahi izatea. Nolabaiteko zintzotasuna ere beharrezkoa da.

5) Pertsona fidagarria izatea. Zintzoa. Gure taldea ongi defendatuko duena. 

3. dokumentua.- 

BOZKETA

Hurrengo tutoretza-saioa. 

1) Idatzia eta gorderik (bozketa-orriak erabiliz)

2) Bozketa-orri bakoitzean 2 izen-abizen jarriko dituzte.

3) Lehenengo bozketan "erabateko gehiengoa"  (botoen erdia gehi bat) beharko da ordezkaria hautatzeko.

4) Botoen gehiengo hori lortzen ez bada, aurrekoan boto gehien jaso dituztenetatik bat aukeratzeko bigarren bozketa eginen da. Honetan "gehiengo soila" nahikoa izanen da. Boto gehien atera duena Ordezkaria izanen da eta bigarrena Ordezkariordea. 

5) Akta bete eta sinatu besterik ez. 

4. dokumentua.- 

BOZKETA-MAHAIA
Ondoren zehazten den bezala osatuko da:

1) Lehendakaria: tutorea izanen da.

2) Mahaikidea: gelako ikaslerik zaharrena izanen da.

3) Idazkaria: gelako ikaslerik gazteena izanen da. 

 5. dokumentua.- Ariketa egiteko plantila

Taldea osatzen duten lagunen izenak:

______________________________

______________________________

______________________________

______________________________

Ordezkariak egin behar dituen gauzak
Begiratzen ahal duzue:

Barne-arautegia. 

IEO (ROC)

Tutoreari galdetu




Betebehar hauek egiteko zer-nolako pertsona izan behar du gure ordezkariak? Zeintzuk dira ordezkari baten ezaugarriak?





Nortzuk izan daitezke klaseko ordezkariak? Proposamena





Iruditzen bazaizue, eskatzen ahal diezue beraien burua aurkeztea.

6. dokumentua.- 

AKTA


Gaur egun _____________________________(data) _____________etan, bozketa egin dugu ___________(gela)n.


Hauek izan dira emaitzak:

Pertsonen izenak
Botoen kopurua




















Hau kontuan hartuz 

___________________________________________, ordezkaria eta

___________________________________________  ordezkariordea izendatzen ditugu.

Gertaerak: 


Mahai-buruak

Idazkariak


Mahaikideak


(Tutorea)

(Ikaslerik gazteena)

(Ikaslerik zaharrena)

Lekua eta data:

7. dokumentua. Foru Dekretua.-

25/1997 FORU DEKRETUA, Otsailaren 10ekoa, Nafarroako Foru Erkidegoko lurraldean dauden Bigarren Hezkuntzako Institutuen Erregelamendu Organikoa onesten duena. 

VI. TITULUA.- Ikasleen ordezkarien batzarra
67. artikulua.  Ordezkarien batzarraren osaketa, funtzionamendua eta bilerak.

1 - Bigarren Hezkuntzako institutuek ikasleen Ordezkarien Batzar bat izanen dute, honela osatua:  Talde bakoitzeko ikasleek libreki hautatutako ordezkariak eta ikasleek institutuko Eskola Kontseiluan dituzten ordezkariak.

2. ikasturteko lehenbiziko hilabetean ikasle talde bakoitzak taldeko ordezkaria aukeratuko du bozketa zuzen eta sekretuaren bidez. Ordezkariak ikasturte osoan jardunen du kargu horretan, eta ikasleen ordezkarien batzarrean esku hartuko du.  Era berean, ordezkariorde bat hautatuko da, ordezkaria falta edo gaixo denean ordezka dezan eta bestelakoetan ere haren eginkizunetan lagun diezaion.

3. Ikasketa-buruak antolatu eta deituko ditu ordezkari eta ordezkariordeen hautaketak. Horretarako, taldeko tutoreen eta Eskola Kontseiluko ikasleen ordezkarien laguntza izango du.

4. Ordezkariak eta ordezkariordeak hautatu zituen taldeko ikasleen gehiengo osoak bere esku izango du hautaketa hori baliogabetzea. Horretarako, beharrezko izango da aldez aurretik tutoreari igortzea erabaki hori arrazoitzen duen txostena. Egoera hori suertatuz gero, hamabost eguneko epean egin beharko da beste bozketa bat, aurreko puntuan xedatutako guztia bete behar duena.  Ordezkariak edo ordezkariordeak euren kargua uzten badute, prozedura berdinari jarraituko zaio.

5. Ikasleen ordezkarien Batzarrak ikasleen eskubide eta betebeharren araudiak eta kasuan kasuko ikastetxearen barne-araudiak aitortzen dizkioten eginbeharrak izanen dituzte.

6. Ordezkarien batzarra osoko bilkuran edo batzorde txikiagoetan elkartuko da. Azkeneko bide hau hartuko da arazoen izaera berezia dela-eta, institutuko ikasmaila edo hezkuntza-etapa bateko ordezkariak biltzeko.

7. Osoko bilkuran elkartutako ordezkarien batzarrari edo horren zeinahi batzorderi entzutea eman beharko diote institutuko kide bakarreko gobernu-organoek, batzarrak hala eskatzen badu eta arazoek ikasleak zuzenean ukitzen badituzte.

8. Ordezkarien batzarreko kideak ezin zigortuko dira Foru Dekretu honek eta euren ikastetxeen barne-araudiek ematen dizkieten eginkizunak, araututako eran, betetzeagatik.

9. Ikasketa-buruak toki egoki bat eskainiko dio ordezkarien batzarrari bilkurak egiteko, baita ongi aritzeko baliabide materialak ere.

68. Artikulua.  Taldeko ordezkarien eginkizunak.

Taldeen ordezkarien lana da: 

a) Ordezkarien batzarraren bilkuretara joan eta berorietan esku hartzea.

b) Ordezkatzen duten taldearen iradokizun eta erreklamazioak agintari akademikoei azaltzea. 

e)
Bere taldeko ikasleen arteko harreman onak bultzatzea eta taldearen funtzionamenduaren inguruko gaietan tutoreari eta irakasle-taldeari laguntzea.

d)
Institutuko irakasle eta buruekin lankidetzan aritzea, zentroaren funtzionamendua egokia izan dadin.

e)
Ardura hartzea, institutuko materialak eta instalazioak egoki erabil daitezen.

f) Barne-araudiak esleitzen dizkion gainerako eginkizunak.

Ikastetxeko barne arautegian 6. artikuluan irakurri behar dugu. 

8. dokumentua.- Txartelak

 Institutua..

Ikaskide hauei ematen diet nire botoa nire ordezkariak izan daitezen

